
54. Formannafundur Sambands sunnlenskra kvenna (SSK) ályktar að ekki verði lengur 
unað við ófullnægjandi fjárframlög hins opinbera til Heilbrigðismála á Suðurlandi.

Fundurinn telur brýna nauðsyn á að skurðstofuþjónusta verði til staðar á HSU allan 
sólarhringinn til að auka öryggi fæðandi kvenna, sinna slysum og bráðatilfellum. Ekki er 
hægt að líta svo á að nægjanlegt sé að LSH sinni þessari þjónustu fyrir Suðurland, þar sem að 
auk áhættu er mjög kostnaðarsamt fyrir skjólstæðinga heilbrigðiskerfisins að sækja þjónustu 
um langan veg ásamt því að álag á bráðadeildir LSH er með þeim hætti að ekki er á bætandi. 
Jafnframt er nauðsynlegt að geðheilbrigiðisþjónusta verði gerð aðgengileg á svæði HSU sem 
og önnur þj ónusta sérfræðilækna.

Eftirfarandi er tekið úr föstudagspistli Forstjóra HSU frá því í september og lýsir ástandinu í 
hnotskurn. „Ljóst er að áfram mun verða mjög þröngt um rekstrahorfur í heilbrigðisþjónustu 
á Suðurlandi. Samhliða vaxandi álagi á starfsfólk, með sívaxandi fjölda verkefna í bráða- og 
utanspítalaþjónustu á HSU eru fjárframlög til stofnunarinnar enn um 8% undir því sem þau 
voru að raunvirði fyrir hrun. Enn þarf því HSU að reiða sig á velvilja og framlög velunnara 
stofnunarinnar. Á fjárlögum ársins 2015 var gert ráð fyrir 7,6 millj. kr. til eignarkaupa hjá 
HSU í heild sinni sem dugar á engan hátt til að viðhalda nauðsynlegum tækjum til að sinna 
grunn heilbrigðiþjónustu í svo stóru umdæmi. Til að geta endurnýjað lækningatæki á HSU á 
þessu ári þarf um 90 millj. kr. og eru þá ótalin kaup á nýjum tækjum“ .

Hér með er skorað á Alþingi að auka framlög til stofnunarinnar nægjanlega til þess að 
Heilbrigðisþjónusta á Suðurlandi standi undir nafni og geti sinnt íbúum, gestum og 
ferðamönnum á Suðurlandi með fullnægjandi hætti.

Ennfremur beinir 54. Formannafundur SSK þeim tilmælum til allra alþingismanna 
Suðurkjördæmis að þeir fylgi fast eftir kröfum um auknar fjárveitingar til þessarar 
grunnþjónustu í kjördæminu.

Sent þann 19. desember 2016 fyrir hönd SSK 

Elinborg Sigurðardóttir, formaður


